
FORU ARAU PROIEKTUA, EUSKAL AUTONOMIA ERKIDEGOKO ADMINISTRAZIO OROKORRAREN (EKONOMIAREN GARAPEN, JASANGARRITASUN ETA INGURUMEN SAILA), ARABA, BIZKAI ETA GIPUZKOAKO FORU ALDUNDIEN ETA EUSKAL IRRATI TELEBISTA ETA EITB MEDIA SAU-REN ARTEAN LANKIDETZA HITZARMENA SINATZEKOA, “SUSTRAIA” TELEBISTA PROGRAMA EKOIZTEKO.
2017ko urtarrilaren 2an, lankidetza hitzarmena sinatu zen Euskal Autonomia Erkidegoko Administrazioaren (Ekonomiaren Garapen eta Lehiakortasun Saila), Araba, Bizkai eta Gipuzkoako foru aldundien eta Euskal Irrati Telebistaren eta Euskal Telebista SAren artean, “SUSTRAIA” telebista programa ekoizteko, 2017ko abenduaren 31ra arteko indarraldiarekin.
Hitzarmen horren zazpigarren klausulan hitzarmena urtero luzatzeko aukera jaso zen, beste lau urtez, eta luzapen protokolo bat formalizatuta, eta hari ekitaldi bakoitzean egin beharreko jardueren zerrenda eta eguneratzea erantsita.
Klausula horretan ezartzen den luzapen aldia amaitu denez, Euskal Irrati Telebistak eta EITB Media SAUk beste lankidetza hitzarmen bat sinatzea proposatu dute SUSTRAIA telebista programa ekoizteko, Euskal Autonomia Erkidegoko nekazaritzaren, abeltzaintzaren, arrantzaren, landa ingurunearen eta itsasertzaren errealitatea euskal herritarrengana hurbiltzeko asmoz.
Arabako Foru Aldundiko Nekazaritza Sailaren asmoa da “SUSTRAIA” programaren ekoizpenean laguntzen jarraitzea 2022rako beste lankidetza hitzarmen bat sinatzearen bidez, eta Arabako Foru Aldundiaren 2022ko ekitaldirako gastuen aurrekontuan 40100.G/419400/22799407 “Hitzarmena EITBrekin” partida dago, 18.000,00 eurokoa.
Kontuan hartu da Arabako Foru Aldundiaren Antolaketa, Funtzionamendu eta Lege Araubideari buruzko abenduaren 18ko 52/1992 Foru Arauak 69. artikuluan xedatutakoa.
ARTIKULU BAKARRA
Berrestea Euskal Autonomia Erkidegoaren (Ekonomiaren Garapen, Jasangarritasun eta Ingurumen Saila), Araba, Bizkai eta Gipuzkoako foru aldundien eta Euskal Irrati Telebista eta EITB Media SAUren artean sinatu beharreko hitzarmena, “SUSTRAIA” telebista programa ekoizteko dena.

